
ᑐᓐᓂᖅᑯᑎᐅᔪᑦ ᐅᑯᓄᖓ 

 

ᓄᓇᕗᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

 

 

ᐱᔭᐅᖁᓗᒋᑦ 

 

ᑐᓴᐅᒪᔪᑎᒃᓴᑦ:        ᐃᓱᒪᓕᐅᕈᑎᑦ: X 

ᐋᖅᑭᒃᑕᐅᔭᕆᐊᓕᒃ: ᑖᓪᕕᓐ ᐊᒻᒪ ᔫᓂᐊᓐ ᑐᒃᑐᒐᓱᖃᑦᑕᕐᓂᕐᒧᑦ ᐊᐅᓚᑦᑎᓂᖅ  

ᐅᖃᐅᓯᖃᒃᓯᒪᓂᖏᑦ: 

 

ᐅᑯᐊ ᑖᓪᕕᓐ ᐊᒻᒪ ᔫᓂᐊᓐ (DU) ᑐᒃᑐᐃᑦ ᖃᓄᐃᓕᖓᓂᖏᑦᑎᒍᑦ ᐊᔾᔨᐅᙱᑦᑐᑦ ᐊᒻᒪᓗ ᐅᓄᓗᐊᙱᖢᑎᒃ 

(ᒫᓃᒍᓪᓗᑎᒃ 20,000-ᒥᑦ 30,000-ᒧᑦ ᑐᑐᐃᑦ) ᑭᓯᐊᓂᓕ ᐱᒻᒪᕆᐊᓘᓪᓗᑎᒃ ᓂᕿᒋᔭᐅᕙᖕᓂᖏᓐᓄᑦ ᕿᑎᕐᒥᐅᑦ 

ᓄᓇᓕᖏᓐᓂᒃ (ᖁᒡᓗᖅᑑᖅ, ᐃᖃᓗᒃᑑᑦᑎᐊᖅ, ᐅᒥᖕᒪᒃᑑᖅ ᐊᒻᒪ ᑭᙵᐅ) ᐊᒻᒪᓗ ᓄᓇᑦᓯᐊᕐᒧᑦ. 

• ᑐᒃᑐᒐᓱᖃᑦᑕᕐᓂᖅ ᑖᓪᕕᓐ ᐊᒻᒪ ᔫᓂᐊᓐ ᑐᒃᑐᓂ ᓄᓇᕗᒥᑦ ᐃᓱᒪᒋᔭᐅᓚᐅᕐᑐᖅ ᒫᓂ 250 ᐊᒻᒪ 400 ᐊᑯᓐᓂᖓᓂ 

ᑐᒃᑐᖃᑦᑕᕋᓱᒋᔭᐅᓪᓗᑎᒃ ᑐᒃᑐᒐᓱᖕᓇᕐᓯᔭᕌᖓᑦ 2015-ᓗ 2017-ᓗ ᐊᑯᓐᓄᖓᓂᒃ. 

• ᐅᑯᐊᑖᓪᕕᓐ ᐊᒻᒪ ᔫᓂᐊᓐ (DU) ᑐᒃᑐᐃᑦ ᐅᓄᕈᓐᓃᖅᐹᓪᓕᕐᓯᒪᓚᐅᕐᓯᒪᔪᑦ 34%-ᒥ ᐊᕐᕌᒍᓂ 8-ᓂᒃ 

(ᐃᒪᓐᓇᐅᒡᒍᑎᓪᓗᒋ 4.2% ᐊᕐᕌᒍᑕᒫᓐ), ᐅᑯᓇᙵᑦ 2007-ᒥ ᐅᓄᕐᓂᖏᓐᓂᒃ ᐃᓱᒪᒋᔭᐅᓂᑯᓂᒃ 

27,787 ± 7,537 (20,250-35,324, 95% CI) ᑐᒃᑐᓂᒃ ᐅᑯᓇᙵᓪᓕ 2015 ᑲᑎᖢᑎᒃ ᐅᓄᕐᑎᒋᓂᐅᓚᐅᕐᑐᓂᒃ 

ᐃᒪᓐᓇ ᐅᕙᙵᑦ 18,413 ± 6,795 (11,664-25,182, 95% CI) ᑐᒃᑐᐃᑦ (ᓇᓗᓇᐃᒃᑯᑎ 1).  

• ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᐊᓯᙳᕈᑎᐅᔪᑦ, ᑕᕆᐅᑉ ᓯᑯᓂᐊᕐᓂᖓᓂᒃ ᓈᒻᒪᙱᓈᕐᓯᓂᖅ, ᓂᕿᒋᔭᐅᔭᓐᓂᕐᒧᑦ, 

ᐊᖑᓇᓱᖕᓂᕐᒧᑦ, ᐊᐅᓪᓚᖅᑎᑦᑎᕙᖕᓂᕐᒧᑦ ᐊᒻᒪᓗ ᐊᓯᖏᓐᓂ ᓂᕐᔪᑎᓂᒃ ᐱᓇᓱᖃᑎᖃᕐᓂᕐᒥ ᓂᕆᔭᒃᓴᑎᒍᑦ 

ᐃᓱᒪᒋᔭᐅᕙᒃᑐᑦ ᐅᓗᕆᐊᓇᕈᑎᐅᓂᖏᓐᓂᒃ ᐅᑯᓄᖓ ᑖᓪᕕᓐ ᐊᒻᒪ ᔫᓂᐊᓐ (DU) ᑐᒃᑐᓄᑦ.  

• ᐅᖃᓪᓚᖃᑎᖄᓪᓚᓚᐅᕐᖢᑎᒃ 2015-ᒥ ᖃᐅᔨᓴᕈᑎᕕᓂᕐᓂᒃ, ᓄᓇᕗᒥᑦ ᒐᕙᒪᒃᑯᑦ ᐊᕙᑎᓕᕆᔨᖏᑦ (DOE) 

ᐊᖏᓚᐅᕐᓯᒪᓪᓗᑎᒃ ᑕᒪᑐᒧᖓ ᐊᒃᑐᖅᑕᐅᔪᓄᑦ ᐊᖑᓇᓱᒃᑐᓕᕆᔨᓂᒃ ᑐᓴᕋᒪᓪᓗᑎᒃ ᐊᒻᒪ ᐊᐅᓚᑦᑎᓂᕐᒧᑦ 

ᐱᓕᕆᖃᑕᐅᔪᓂᒃ ᐊᒻᒪᓗ ᐃᓱᒪᓕᐅᕆᓚᐅᙱᖢᑎᒃ ᑲᑎᑦᑐᓂᒃ ᑐᒃᑐᑕᐅᔪᓐᓇᕋᔭᖅᑐᓂᒃ ᑕᕝᕙᓂ 

ᐅᖃᓪᓚᖃᑎᒌᖕᓂᕐᒥᓐ. ᐊᕙᑎᓕᕆᔨᒃᑯᑦ (DOE) ᐊᒻᒪᓗ ᑕᒪᑐᒥᖓ ᐱᓕᕆᐊᖃᖅᑎᐅᔪᑦ ᐊᖏᓚᐅᕐᓯᒪᔪᑦ 

ᖃᐅᔨᓴᖃᑦᑕᕐᓂᖏ ᐅᓄᕐᓯᒋᐊᖅᑕᐅᓗᓂ ᒪᐅᓇ ᐅᓄᕐᓯᕚᓪᓕᖅᑎᑦᑎᓗᑎᒃ ᖁᖓᓯᕈᕐᓯᖃᑦᑕᕐᓂᕐᒥᒃ ᑐᒃᑐᓂᒃ ᐊᒻᒪᓗ 

ᖃᓂᒌᒃᑑᑎᐅᓂᕐᓴᓂ ᖃᐅᔨᓴᕐᐸᒡᓗᑎᒃ ᖃᐅᔭᓴᖅᐸᓪᓕᐊᒍᓐᓇᑦᑎᐊᕐᓂᐊᕐᒪᑕ ᐅᓄᕐᓂᖏᓐᓂᒃ. 

• 2016 ᐅᑭᐊᒃᓵᒃᑯᑦ ᖃᓄᐃᑉᐸᓪᓕᐊᒍᑎᖏᓐᓂᒃ ᖃᐅᔨᓴᓚᐅᕐᓯᒪᔪᑦ ᐊᒻᒪᓗ 2017-ᒥ ᐅᐱᕐᖔᒃᑯᑦ 

ᖃᓄᐃᑉᐸᓪᓕᐊᒍᑎᖏᓐᓂᒃ ᖃᐅᔨᓴᖅᖢᑎ ᖃᐅᔨᓴᕋᓱᖢᓂᔾᔪᒃ ᐅᓄᕐᓂᖏᑦ ᒪᐅᓇ ᐃᓐᓇᐅᑎᒋᓂᖏᑦᑎᒍᑦ, 

ᓄᕐᕋᕕᓂᐅᓂᖏᑦᑎᒍᓪᓘᓐᓃᑦ. 

• 2015/2017-ᒥ ᖃᐅᔨᓴᕐᓂᐅᔪᑦ ᖃᓄᐃᑦᑑᓂᖏᒍᑦ ᐅᓄᕈᓐᓃᖅᐸᓪᓕᐊᓂᖏᓐᓄᑦ ᑐᒃᑐᐃᑦ:  

o ᑐᒃᑐᐃᑦ ᐊᕐᓇᕐᓗᐃᑦ ᓇᔾᔨᔪᑦ ᖁᖓᓯᕈᖅᑕᐅᓯᒪᔪᑦ 84%-ᖑᓚᐅᕐᑐᖅ 2015-ᒥᑦ ᐊᒻᒪ 88% 2016-ᒥᑦ. 

o 2016 ᐅᑭᐊᒃᓵᖓᓂ ᖃᓄᐃᑦᑑᓂᖏᑦᑎᒍᑦ ᖃᐅᔨᓴᕐᓂᖅ ᓴᖅᑭᑎᑦᑎᒍᑎᐅᓚᐅᕐᑐᖅ 

ᓄᕐᕋᖅᑖᕐᓯᒪᙱᓗᐊᕐᓂᖏᓐᓂᒃ: ᐊᕐᓇᕐᓗᖕᓂᒃ 100-ᓂ 25 ᓄᕐᕌᖅᑖᕐᓯᒪᑐᐃᓐᓇᖅᖢᑎᒃ. 

o ᐅᐱᕐᖔᒃᑯᑦ ᖃᓄᐃᑉᐸᓪᓕᐊᒍᑎᖏᓐᓄᑦ ᖃᐅᔨᓴᕈᑎᓂᒃ (2017) ᖃᐅᔨᓕᓚᐅᕐᑐᑦ ᐅᑭᐅᒃᑯᑦ 

ᑐᖁᕋᖅᑐᕕᓂᐅᓂᖏᓐᓂᒃ, ᐅᓄᙱᓐᓂᕐᓴᑦ ᓇᔾᔨᔾ;ᑎᒃ ᐃᒪᓐᓇ 11 ᓄᕐᕋᐃᑦ 100-ᓄᑦ ᐊᕐᓇᕐᓗᖕᓄᑦ (0.11).  

o ᐊᖑᓴᓪᓗᐃᑦ ᐅᓄᙱᓐᓂᕐᓴᐅᓚᐅᕐᑐᑦ ᐃᒪᓐᓇ 15-ᖑᓪᓗᑎᒃ 100-ᓄᑦ ᐊᕐᓇᕐᓗᖕᓄᑦ, ᓴᖅᑭᑎᑦᑎᓯᒪᓪᓗᓂ 

ᕿᑐᕐᖏᐅᑦᑎᐊᔾᔮᖏᓐᓂᖏᓐᓂᒃ ᐊᒻᒪᓗ ᓇᓕᒧᒌᙱᓗᐊᕐᓂᖏᑦ ᐊᖑᓴᓪᓗᐃᑦ ᐊᒻᒪ ᐊᕐᓇᕐᓗᐃᑦ. 

• ᓄᕕᐱᕆ 2017-ᒥᑦ, ᑲᑎᒪᔨᕋᓛᑦ ᐅᓗᕆᐊᓇᖅᑐᒦᑦᑐᑦ ᓂᕐᔪᑏᑦ ᖃᓄᐃᓕᕐᓂᖏᓐᓄᑦ ᑲᓇᑕᒥ (COSEWIC) 

ᖃᐅᔨᓴᒃᑲᓐᓂᓕᓚᐅᕐᓯᒪᔪᑦ ᐅᑯᓂᖓ ᑖᓪᕕᓐ ᐊᒻᒪ ᔫᓂᐊᓐ (DU) ᑐᒃᑐᐃᑦ ᐅᓄᕐᓂᖏᓐᓂᒃ. 

• 2018-ᒥᑦ ᐅᑯᐊ ᖁᒡᓗᖅᑑᕐᒥ ᐊᒻᒪ ᐃᖃᓗᒃᑑᑦᑎᐊᓂ ᐊᖑᓇᓱᒃᑎᓕᕆᔨᒃᑯᑦ (HTO) ᐃᑲᔪᖅᑐᐃᓯᒪᓚᐅᕐᑐᑦ 50-ᓂ 

ᑖᓪᕕᓐ ᐊᒻᒪ ᔫᓂᐊᓐ (DU) ᑐᒃᑐᓂ ᖁᖓᓯᕈᕐᓯᔪᒪᑎᓪᓗᒋᓐ. 47-ᓂ ᐊᕐᓇᕐᓗᐃᑦ ᐊᒻᒪ 3 ᐊᖑᓴᓪᓗᐃᑦ 

ᖁᖓᓯᕈᖅᑕᐃᑦᑎᐊᕈᓐᓇᓚᐅᕐᓯᒪᔪᑦ ᐄᐳᕈᓪ 15-ᒥᑦ 24-ᒧᑦ, 2018.  

• ᐅᓄᕐᓂᖏᓐᓂᒃ ᖃᐅᔨᓴᓚᐅᕐᓯᒪᔪᑦ ᐅᑯᓂᖓ ᑖᓪᕕᓐ ᐊᒻᒪ ᔫᓂᐊᓐ (DU) ᑐᒃᑐᓂ 2018 ᐅᑭᐊᒃᓵᖓᓂᒃ, ᒪᓕᒃᖢᑎᒃ 

ᓯᒡᔭᒃᑯᑦ ᐊᑐᖅᑕᐅᕙᒃᑐᒥᑦ ᓯᕗᓂᐊᒍᑦ ᐱᖓᓱᐃᕐᖢᑎᒃ ᖃᐅᔨᓴᕐᕕᒋᓯᒪᔭᖓᒍᑦ ᐅᓄᕐᓂᖏᓐᓂᒃ ᓇᐃᓴᐃᓪᓗᑎᒃ. 

 

ᒫᓐᓇᐅᔪᖅ ᖃᓄᐃᓕᖓᓕᕐᓂᖓ: 

• 2018-ᒥᓪᓕ ᐅᓄᕐᓂᖏᓐᓂᒃ ᖃᐅᔨᓴᕈᑎᕕᓂᖏᑦ ᐅᑯᓂᖓ ᑖᓪᕕᓐ ᐊᒻᒪ ᔫᓂᐊᓐ (DU) ᑐᒃᑐᓂ ᐊᒻᒪᓗ ᖃᖓᑦᑎᓵᖅ 

ᐃᓄᐃᑦ ᖃᐅᔨᒪᔭᑐᖃᖓᒍᑦ ᖃᐅᔨᓴᕐᓂᖅ ᓇᓗᓇᐃᕐᓯᒍᑎᐅᓚᐅᕐᐳᖅ ᐅᓄᕈᓐᓃᖅᐸᓪᓕᐊᒻᒪᕆᖕᓂᖏᓐᓂᒃ, ᑕᐃᒪᓕ 

ᐱᔭᐅᓗᐊᖅᑎᑦᑎᑦᑕᐃᓕᓂᕐᒥ ᐃᓱᒫᓘᑎᖃᕆᐊᖃᒻᒪᕆᖕᓂᐊᖅᑐᑦ ᐅᓄᕐᓯᒃᑲᓐᓂᕈᓐᓇᖁᓪᓗᖏᑦ ᓯᕗᓂᒃᓴᑦᑎᓐᓂᒃ 

ᑖᒃᑯᐊ ᑐᒃᑐᐃᑦ.  

• ᑭᖑᓪᓕᖅᐹᕐᓕ ᐅᓂᒃᑳᖑᓚᐅᕐᑐᖅ 2018-ᒥᑦ ᖃᐅᔨᓴᕐᓂᕐᒧ ᑐᓴᐅᒪᔭᐅᑎᑕᐅᓚᐅᕐᑐᖅ ᑕᒪᐃᓐᓄᑦ ᑕᒪᒃᑯᓂᖓ 

ᑲᒪᒋᔭᖃᖅᑐᓂᒃ ᒪᐃ 20, 2020-ᖑᑎᓪᓗᒍ.  

• ᒫᓐᓇᓕ ᐅᓄᕐᓂᖏᑦ ᒫᓃᓐᓇᓱᒋᔭᐅᔪᑦ 4,105 (2,931-5,759, 95% CI), ᑖᓐᓇᓗ ᐅᓄᕈᓐᓃᕐᐹᓪᓕᕐᓯᒪᓪᓗᓂ 

ᐅᓄᕐᓂᐅᓇᓱᒋᔭᐅᓚᐅᕐᓯᒪᔪᓂᒃ ᐃᒪᓐᓇ 18,413 (11,664-25,182, 95% CI) ᑐᒃᑐᐃᑦ ᐅᕙᓂ 2015 ᐊᒻᒪ 

27,787 (20,250-35,324, 95% CI) ᑐᒃᑐᐃᑦ ᐅᕙᓂ 2007. ᐃᓱᒪᒋᔭᐅᓯᒪᔪᕐᓕ 88%-ᒥ 

ᐅᓄᕈᓐᓃᖅᐹᓪᓕᕐᓯᒪᔭᕆᐊᒃᓴᖏᓐᓂᒃ ᐅᑯᐊ ᑕᐅᑐᒃᖢᒋᑦ 1997-ᒥᑦ ᐃᓱᒪᒋᔭᐅᓂᑯ ᐃᒪᓐᓇ ᐅᓄᕋᓱᒋᔭᐅᑎᓪᓗᒋᑦ 

34,558 (30,275-38,841, 95% CI) ᑐᒃᑐᐃᑦ (ᓇᓗᓇᐃᒃᑯᑎ 1). 

• ᐃᓄᐃᑦ ᖃᐅᔨᒪᔭᑐᖃᖓᒍᑦ ᖃᐅᔨᓴᓚᐅᕐᓯᒪᔪᑦ 2003-ᒥᑦ ᐊᒻᒪ 2018-2020-ᒧᑦ. ᖃᐅᔨᓴᕐᓂᒃᑯᑦ ᖃᐅᔨᓚᐅᕐᑐᑦ 

ᐅᓄᕈᓐᓃᖅᐸᓪᓕᐊᓯᒪᓂᖏᓐᓂᒃ ᐅᑯᐊ ᑖᓪᕕᓐ ᐊᒻᒪ ᔫᓂᐊᓐ (DU) ᑐᒃᑐᐃᑦ ᐃᖃᓗᒃᑑᑦᑎᐊᓪᓗ ᖁᒡᓗᖅᑑᓪᓗ 

ᖃᓂᒋᔭᖓᓃᑦᑐᓂᒃ ᑕᐃᒪᙵᑦ ᐅᓄᓛᖑᓚᐅᕐᓯᒪᑎᓪᓗᒋᑦ 1980-ᖏᓐᓂᒃ ᒪᐅᖓ 2019-ᒧᑦ. 

• ᐊᐅᓚᑕᐅᓯᒪᙱᑦᑐᓂᒃ ᐊᖑᓇᓱᖃᑦᑕᕐᓯᒪᔪᑦ ᐅᑯᓇᙵᑦ ᑖᓪᕕᓐ ᐊᒻᒪ ᔫᓂᐊᓐ (DU) ᑐᒃᑐᓂᒃ ᑕᐃᒪᙵᑦ 2018-ᒥᑦ 

ᖃᐅᔨᓴᓚᐅᕐᓯᒪᑎᓪᓗᒋ ᐊᒻᒪᓗ ᐅᓄᕐᓂᕐᓴᓂᒃ ᑐᒃᑐᒍᓐᓇᕐᓯᒪᓂᕐᒧᑦ ᐅᑯᐊ ᖃᓂᑦᑐᒦᑦᑐᑦ ᐳᓘᓅᔅ ᐄᔅᑦ ᐊᒻᒪ ᑭᙵᐅᑉ 

ᑐᒃᑐᖏᓐᓂᒃ.  

• ᒫᓐᓇᓕ ᐅᓄᕈᓐᓃᖅᐸᓪᓕᕐᓂᐅᔪᑦ ᒪᑐᒧᙵᐅᙱᑦᑐᖅ ᐊᖑᓇᓱᒃᑕᐅᓂᖏᓐᓄᑦ ᑭᓯᐊᓂᓕ ᐊᑐᖅᑕᐅᖃᑦᑕᕐᓯᒪᓂᒃᑯᑦ 

ᒪᓕᒃᓯᒪᑐᐃᓐᓇᕐᓂᕐᒥᒃ ᐊᒻᒪᓗ ᓄᓇᐅᑉ ᖃᓄᐃᑉᐸᓪᓕᐊᓂᖓᓄᑦ ᒪᐅᓇ ᓂᕆᔭᒃᓴᖃᕐᓂᖏᑦᑎᒍᑦ. ᑭᓯᐊᓂᓕ, ᑖᒃᑯᐊ 

ᐅᓄᕈᓐᓃᕐᓯᒪᓂᖏᓐᓄᑦ, ᐊᖑᓇᓱᒃᑕᐅᖃᑦᑕᕐᓂᖏ ᐅᓗᕆᐊᓇᕈᑎᐅᓇᔭᒻᒪᕆᒃᑐᖅ ᐊᒻᒪᓗ 

ᐅᓄᕈᓐᓃᖅᐸᓪᓕᐊᒍᑎᐅᑐᐃᓐᓇᕐᓗᓂ ᐊᒻᒪ/ᐅᕝᕙᓘᓐᓃᑦ ᐱᑕᖃᕈᓐᓃᑦᑎᐊᒻᒪᕆᒡᓗᑎᒃ ᐃᓚᖓᓂᒃ ᐅᑯᐊ ᑖᓪᕕᓐ 

ᐊᒻᒪ ᔫᓂᐊᓐ (DU) ᑐᒃᑐᐃᑦ ᐅᐸᖃᑦᑕᖅᑕᖏᓐᓂᒃ. ᐊᐅᓚᑕᐅᓕᕈᑎᒃ ᐱᔭᐅᔪᓐᓇᕐᓂᖏᑦ 

ᓱᒃᑲᐃᒡᓕᕚᓪᓕᕈᑎᐅᔪᓐᓇᕋᔭᕐᑐᖅ ᐅᓄᕈᓐᓃᖅᐸᓪᓕᐊᓂᖏᓐᓂᒃ ᐊᒻᒪᓗ ᐅᓄᕐᓯᕙᓪᓕᐊᓂᕐᒥ ᐃᑲᔪᕐᓂᖃᕐᓗᓂ.  

• ᐃᓱᒫᓘᑎᕕᓂᕐᓂᒃ ᐊᓯᖏᓐᓂᒃ ᒪᑐᒧᖓ ᖃᐅᔨᓴᖅᐸᓪᓕᐊᓂᕐᒧᑦ ᖃᓄᐃᓕᐅᕐᐸᓪᓕᐊᒍᑎᖏᓐᓂᒃ, ᐊᒻᒪᓗ ᓄᑖᓂᒃ 

ᖃᓄᐃᑦᑑᓂᖏᓐᓂᒃ ᖃᐅᔨᕙᓪᓕᐊᑎᓪᓗᒋᑦ ᑎᓯᐱᕆ 2019-ᖑᓚᐅᕐᑐᒥᓐ, ᖃᐅᔨᓴᒃᑲᓐᓂᓚᐅᕐᑐᑦ ᐊᒻᒪ 

ᐱᐊᓂᒃᑕᐅᓪᓗᓂ ᑕᒪᒃᑯᐊ ᖃᐅᔨᔭᐅᒍᑏᑦ ᐃᓚᖃᕋᓗᐊᕆᐊᒃᓴᖏᓐᓂᒃ ᑐᓴᐅᒪᔭᐅᒃᑲᓐᓂᕆᐊᓕᖕᓂᒃ. ᐅᓇ 

ᖃᐅᔨᓴᒃᑲᓐᓂᕈᑎᐅᔪᖅ ᑭᖑᕙᕆᐊᕈᑎᐅᓚᐅᕐᑐᖅ ᖃᓄᐃᑉᐸᓪᓕᐊᒍᑎᓂ ᐱᐊᓂᒃᓯᒐᓱᒃᑎᓪᓗᒍ ᑭᖑᓪᓕᖅᐹᓂᒃ 

ᐅᓂᒃᑳᓂ ᐊᒻᒪᓗ ᐊᑕᐅᑦᑐᒃᑰᖃᑎᖃᕐᓂᑰᓪᓗᓂ ᖃᕋᓴᐅᔭᓄᑦ ᓈᒻᒪᙱᓕᐅᕈᑎᖃᖅᑎᑦᑎᓂᕐᒥᒃ ᑕᒪᒃᑯᓂᖓᓗ 

ᐱᓕᕆᐊᓂᒃ ᓄᖅᑲᕈᑎᐅᓚᐅᑲᒃᖢᓂ 2019 ᓄᖑᑉᐸᓪᓕᐊᓕᕐᑎᓪᓗᒍ.  

• 2018-ᒥᑦ ᖁᖓᓯᕈᖅᑕᐅᓚᐅᕐᓯᒪᔪᑦ ᓄᓇᒧᙵᐅᖃᑦᑕᕐᓯᒪᓚᐅᕐᑐᑦ ᐅᑭᐅᙳᕐᑎᓪᓗᒍ 2018-ᒥᑦ ᐊᒻᒪ  2019-ᒥᑦ 

ᐅᓄᕈᓐᓃᕐᓯᒪᒐᓗᐊᕐᑎᓪᓗᒋᑦ.  

• ᔫᓂ 2020-ᒥᑦ, ᐊᕙᑎᓕᕆᔨᒃᑯᓐᓄᑦ ᒥᓂᔅᑕ ᑎᑎᕋᓚᐅᕐᓯᒪᔪᑦ ᓄᓇᕗᒥᑦ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓄᑦ (NWMB) ᐱᔪᒪᓯᒪᔪᓂᒃ ᒥᓂᔅᑕᐅᓂᒃᑯᑦ ᐊᐅᓚᑦᑎᓂᕐᒥ ᖃᓄᐃᓕᐅᕈᑎᒃᓴᐅᓇᔭᖅᑐᓂᒃ ᐅᑯᓂᖓ 

ᑖᓪᕕᓐ ᐊᒻᒪ ᔫᓂᐊᓐ (DU) ᑐᒃᑐᓂᒃ, ᐅᓇ ᒪᓕᒡᓗᒍ ᐃᓚᖓ 5.3.25 ᐅᕙᓂ ᓄᓇᕗᒧᑦ ᐊᖏᕈᑎᓂᒃ. 

• ᔪᓚᐃ 2020-ᒥᑦ, ᓄᓇᕗᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑎᑎᕋᓚᐅᕐᓯᒪᔪᑦ ᐊᕙᑎᓕᕆᔨᒃᑯᓐᓄᑦ ᒥᓂᔅᑕᒧ 

ᐅᖃᖅᖢᑎᒃ ᐃᓱᒪᓕᐅᕆᔪᓐᓇᙱᓐᓂᖏᓐᓂᒃ ᒫᓐᓇᐅᔪᖅ ᐊᒻᒪᓗ ᑲᔪᓯᑐᐃᓐᓇᖁᔭᐅᓪᓗᓂ ᐃᓱᒪᓕᐊᕆᖁᔭᐅᔪᓂᒃ 

ᐅᑯᓄᖓ ᑖᓪᕕᓐ ᐊᒻᒪ ᔫᓂᐊᓐ (DU) ᑐᒃᑐᓄᑦ, ᐅᓇ ᒪᓕᒡᓗᒍ ᐃᓚᖓ 5.3.24 ᐅᕙᓂ ᓄᓇᕗᒧᑦ ᐊᖏᕈᑎᓂᒃ. 

• ᐋᒐᓯ 2020-ᒥᑦ, ᐊᕙᑎᓕᕆᔨᒃᑯᓐᓄᑦ ᒥᓂᔅᑕ ᐊᑐᓕᖅᑎᑦᑎᓚᐅᕐᓯᒪᔪᖅ ᐊᑐᖅᑕᐅᓚᐅᑲᖕᓂᐊᖅᑐᒥᓐ ᑲᑎᖢᑎᒃ 

ᑐᒃᑐᑕᐅᔪᓐᓇᖅᑐᓂᒃ (TAH) 42-ᓂ ᑐᒃᑐᓂ ᐅᑯᓇᙵᑦ ᑖᓪᕕᓐ ᐊᒻᒪ ᔫᓂᐊᓐ (DU) ᑐᒃᑐᓂ, ᐊᑐᓕᑲᐅᑎᒋᓂᐊᕐᓗᓂ 

ᐊᒻᒪᓗ ᑕᐃᒪᐃᖏᓐᓇᕐᓂᐊᕐᓗᓂ ᑭᓯᐊᓂᓕ ᐅᑯᐊ ᓄᓇᕗᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐱᐊᓂᒃᓯᒃᐸᑕ 

ᕿᒥᕐᕈᐊᕆᐊᖃᖅᑕᖏᓐᓂᒃ ᐊᒻᒪᓗ ᐃᓱᒪᓕᐅᕆᒍᑎᒃ ᑲᑎᖢᑎᒃ ᐊᖑᔭᐅᔪᓐᓇᕐᓂᐊᖅᑐᓂᒃ (TAH) ᑐᒃᑐᓂᒃ.  

o ᐅᓇ ᐊᑐᕐᑕᐅᓚᐅᑲᖕᓂᐊᖅᑐᖅ ᑲᑎᖢᑎᒃ ᐊᖑᔭᐅᔪᓐᓇᕐᓂᐊᖅᑐᓂᒃ ᑐᒃᑐᐃᑦ 42 1%-ᒋᑐᐃᓐᓇᖅᑕᖓ 

ᐅᓄᕐᓂᕆᔭᖏᓐᓄᑦ. ᐅᓇ ᐋᖅᑭᒃᑕᐅᓯᒪᓂᖓ ᓇᓗᓇᕈᔪᖕᓂᖏᓐᓄᑦ ᖃᔅᓯᐅᓂᖏᓐᓂᒃ 

ᖃᐅᔨᓴᖅᑕᐅᓚᐅᕐᓯᒪᑎᓪᓗᒋᑦ 2018-ᒥᑦ ᐊᒻᒪᓗ ᒪᓕᒃᑎᑕᐅᓪᓗᓂ ᑐᒃᑐᑕᐅᔪᓐᓇᖅᑐᓂᒃ ᖃᓂᑦᑐᒦᑦᑐᓂᒃ 

ᐅᑯᓂᖓ ᐳᓘᓅᔅ ᐄᔅᑦ ᑐᒃᑐᓂᒃ. 

• ᐅᓄᕐᓂᖏᓐᓄᑦ ᖃᐅᔨᓴᓚᐅᕐᓯᒪᔪᑦ ᐅᒃᑑᐱᕆ 23-ᒥᑦ ᓄᕕᐱᕆ 2-ᒧᑦ, 2020. ᖃᐅᔨᓴᕐᓂᐅᔪᖅ 

ᐋᖅᑭᒃᓱᖅᑕᐅᓚᐅᕐᓯᒪᔪᖅ ᑲᑎᒪᖃᑎᖃᑲᑕᒃᖢᑎᒃ ᑭᒡᒐᖅᑐᐃᔨᒋᔭᐅᔪᓂᒃ ᑕᒪᒃᑯᓂᖓ ᑲᒪᒋᔭᖃᖅᑐᓂᒃ.  

o ᐊᖏᖃᑎᒌᖕᓂᖅᑕᖃᓚᐅᕐᒪᑦ ᑲᒪᔨᐅᔪᓂᒃ ᖃᐅᔨᓴᕐᓂᖅ ᖃᓄᐃᓕᖓᓂᐊᕐᓂᖓᓂᒃ, ᑖᓐᓇᓗ 

ᐃᓚᓕᐅᑎᓯᒪᓪᓗᓂ ᑲᑎᑕᐅᓯᒪᔪᑐᖃᕕᓂᕐᓂᒃ ᐊᒻᒪᓗ ᖁᖓᓯᕈᕆᔭᐅᔪᑎᒍᑦ ᓇᓃᓐᓂᖏᓐᓂᒃ ᐊᒻᒪᓗ 

ᓄᓇᖃᖅᑐᑦ ᖃᐅᔨᒪᓂᖏᑦᑎᒍᑦ.  

o ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᐊᒻᒪ ᓄᓇᓕᖕᓂ ᑭᒡᒐᖅᑐᐃᔨᐅᔪᑦ ᐃᓚᒋᔭᐅᓚᐅᕐᑐᑦ ᖃᐅᔨᓴᖅᑐᓂᒃ 

ᑕᒪᐃᓐᓂ ᐱᖓᓱᓂᒃ ᖃᖓᑕᓲᓂᒃ ᐃᓚᐅᕙᒃᖢᑎᒃ ᖃᐅᔨᓴᕈᑎᐅᔪᓂᒃ. 

• ᖃᐅᔨᓴᕈᑎᐅᓂᑯᒃ 2020-ᒥᑦ ᖃᐅᔨᓴᖅᑎᓪᓗᒋ ᓱᓕ ᐊᑐᐃᓐᓇᐅᓚᐅᙱᒻᒪᑕ ᐅᓇ ᑐᓐᓂᖅᑯᑎᐅᑎᓪᓗᒍ ᑭᓯᐊᓂᓕ 

ᐃᓱᒪᒋᔭᐅᔪᖅ ᑕᖅᑭᓂᒃ ᐊᒡᒋᖅᑐᓂᒃ ᐊᑐᐃᓐᓇᐅᓕᕐᓂᐊᕐᓂᖏᓐᓂᒃ.  

• ᖃᐅᔨᓴᕐᓂᕐᒧᑦ ᐱᓕᕆᐊᖑᔪᑦ ᒪᑯᓄᖓ ᐊᒪᕈᕐᓄ ᐊᒻᒪ ᐊᒃᖤᒃᓄᑦ ᐱᓕᕆᐊᖑᓂᕐᒪᑕᓕ ᕿᒥᕐᒥᐅᓂᒃ (ᓲᕐᓗ ᐊᒪᕈᕐᓂ 

ᖃᐅᔨᓴᕈᑎᒃᓴᓂᒃ ᑲᑎᕐᓱᐃᓂᕐᒧᑦ ᐱᓕᕆᓂᖅ) ᐅᕝᕙᓘᓐᓃᑦ ᐸᕐᓇᒃᑕᐅᓯᒪᖕᒪᑕ ᖃᑯᒍᒃᑲᓐᓂᖅ ᐊᕐᕌᒍᓂ 

ᐱᓕᕆᐊᖑᓂᐊᕐᓂᖏᓐᓂᒃ (ᓲᕐᓗ ᐊᒃᖤᐃᑦ ᐅᓄᕐᓂᖏᓐᓄ ᖃᐅᔨᓴᕐᓂᖅ) ᐱᓕᕆᐊᖃᕋᓱᒡᓗᑎᒃ ᐊᒻᒪ 

ᐃᓱᒪᓕᐅᕆᓂᐊᕐᓗᑎᒃ ᓄᓇᕗᒥᑦ ᐆᒪᔪᓕᕆᔨᕐᔪᐊᕐᑯᑦ ᑲᑎᒪᔨᓄᑦ ᐊᖏᖅᑕᐅᓯᒪᔪᒥ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ 

ᐊᒻᒪᓗ ᓄᓇᓕᖕᓂᒃ ᐃᓱᒪᓕᐊᕆᔭᐅᔪᓂᒃ. 

• ᒫᓐᓇᐅᔪᖅ “ᐃᑲᔪᕐᓕ ᐊᖑᓇᓱᖕᓂᕐᒧᑦ ᐱᓕᕆᐊᒃᓴᖅ” (Suport for Active Harvesters Program), ᑖᒃᑯᐊᓕ 

ᐃᑲᔫᑎᒃᓴᖃᖅᑎᑦᑎᕙᒃᑐᑦ ᐊᒪᕈᕐᓂ ᐊᖑᓇᓱᒃᐸᒃᑐᓄᑦ, ᐊᖑᓇᓱᖕᓂᕐᒥ ᐱᕚᓪᓕᕈᑎᒻᒪᕆᐅᔪᖅ ᒪᑯᓂᖓ ᐊᒪᕈᕐᓂᒃ 

ᐊᒻᒪ ᐊᓯᖏᓐᓂᒃ ᓂᕿᑐᖅᑎᐅᕙᒃᑐᓂᒃ. 

 

ᐊᐱᖅᓱᕐᓃᑦ:  

• ᐅᐸᖃᑐᒌᖕᓂᒃᑯᑦ ᐅᖃᖃᑎᒌᖕᓂᖅ ᐋᖅᑭᒃᑕᐅᓚᐅᕐᓯᒪᔪᖅ 2020 ᐅᐱᕐᖔᖓᓄᑦ ᑭᓯᐊᓂᓕ ᑭᖑᕙᕆᐊᖅᑕᐅᓯᒪᔪᖅ 

ᓇᒧᙵᐅᑲᑕᓗᐊᕆᐊᖃᙱᓐᓂᕐᒧᑦ ᐋᖅᑭᒃᑕᐅᓯᒪᔪᓂᒃ ᓄᕙᒡᔪᐊᕐᓇᖅ-19 ᐱᔾᔪᑎᐅᓪᓗᓂ. 

• ᑎᑎᖃᓂ ᓇᒡᓯᐅᔾᔨᓚᐅᕐᑐᑦ ᑕᒪᐃᓐᓄᑦ ᐊᒃᑐᖅᑕᐅᓯᒪᔪᓄᑦ ᐊᖑᓇᓱᒃᑐᓕᕆᔨᓄᑦ ᐊᒻᒪᓗ ᕿᑎᕐᒥᐅᑦ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (KRWB) ᔫᓂ 8, 2020-ᖑᑎᓪᓗᒍ ᖃᐅᔨᑎᑦᑎᓇᓱᒃᖢᑎᒃ 

ᐃᓱᒪᓕᐊᕆᔭᐅᓯᒪᔪᓂᒃ ᐋᖅᑭᒃᓱᕈᑎᒃᓴᓂᒃ ᑲᑎᖢᑎᒃ ᐊᖑᔭᐅᔪᓐᓇᑦᑐᓂᒃ 42-ᓂᒃ ᑐᒃᑐᓂᒃ.  

• ᐊᕙᑎᓕᕆᔨᒃᑯᑦ (DOE) ᖃᐅᔨᓴᖅᑕᐅᒍᑎᓂᒃ ᖃᐅᔨᔭᐅᑎᑦᑎᓚᐅᕐᒥᔪᖅ ᓄᓇᑦᓯᐊᑉ ᒐᕙᒪᒃᑯᖏᓐᓂᒃ ᑎᑎᖃᑎᒍᑦ 

ᐊᕙᑎᓕᕆᔨᒃᑯᓐᓂᙶᖅᑐᓂᒃ ᔫᓂ 9, 2020-ᒥᑦ ᐊᒻᒪ ᑐᑭᓯᒋᐊᖅᑎᑦᑎᒃᑲᓐᓂᕋᓱᒃᖢᑎᒃ ᐱᓕᕆᖃᑎᒌᒋᐊᖃᕐᓂᕐᒥᒃ 

ᐊᐅᓚᑦᑎᓂᐊᕐᓗᑎᒃ ᐅᑯᓂᖓ ᑖᓪᕕᓐ ᐊᒻᒪ ᔫᓂᐊᓐ (DU) ᑐᒃᑐᓂ ᐱᕝᕕᐅᖃᑦᑕᐃᓐᓇᕈᓐᓇᖁᓪᓗᒋ ᐊᒻᒪ 

ᐅᓄᕐᓯᕚᓪᓕᕈᓐᓇᖁᓪᓗᒋᑦ ᓯᕗᓕᒃᓴᑦᑎᓐᓄᑦ.  

• ᐅᖃᓘᑎᒃᑯᑦ ᑲᑎᒪᓂᐅᓚᐅᕐᑐᖅ, ᐅᑯᐊ ᐃᓚᐅᓪᓗᑎᒃ ᑭᒡᒐᖅᑐᐃᑦ ᑲᒪᒋᔭᖃᖅᑐᓂᒃ ᔫᓂ 18, 2020-ᒥᑦ 

ᐅᖃᐅᓯᖃᕈᑎᐅᓚᐅᕐᑐᖅ 2018-ᒥᑦ ᖃᐅᔨᓴᕈᑎᕕᓂᕐᓂᒃ, ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ ᖃᐅᔨᓴᕐᓂᕐᒥᒃ 

ᖃᓄᐃᒍᑎᕕᓂᕐᓂᒃ, ᐋᓐᓂᐊᙱᒃᑲᓗᐊᕐᒪᖔᑕ ᖃᐅᔨᓴᕐᓂᕐᒧᑦ ᐅᓂᒃᑳᓂᒃ, ᐊᒻᒪᓗ ᐊᕙᑎᓕᕆᔨᒃᑯᑦ ᐊᐅᓚᑦᑎᓂᕐᒧᑦ 

ᐃᓱᒪᓕᐊᕆᔭᖏᓐᓂᒃ. 

• ᐅᐸᖃᑎᒌᖕᓂᒃᑯᑦ ᐅᖃᖃᑎᒌᓚᐅᕐᓯᒪᔪᑦ ᐅᒃᑑᐱᕆ 8, 2020-ᒥᑦ ᐃᖃᓗᒃᑑᑦᑎᐊᓂ. ᐅᖃᖃᑎᒌᖕᓂᐅᔪᖅ 

ᐃᓚᖃᓚᐅᕐᑐᖅ ᐅᖃᐅᓯᖃᖅᖢᑎᒃ 2018-ᒥᑦ ᖃᐅᔨᓴᖅᑕᐅᒍᑎᕕᓂᕐᓂᒃ ᐊᒻᒪᓗ ᒫᓐᓇ ᐊᑐᖅᑕᐅᓂᐊᕐᑐᒥᓐ ᑲᑎᖢᑎᒃ 

ᐊᖑᔭᐅᔪᓐᓇᕐᓂᐊᖅᑐᓂᒃ. ᑐᓴᖅᑎᑦᑎᓚᐅᕐᒥᔪᑦ ᐅᑯᐊ ᑭᒡᒐᖅᑐᐃᔨᐅᔪᑦ ᐅᕙᙵᑦ ᒑᒍᕆ ᔫᓂᕘᓯᑎᒥ ᒪᑐᒧᖓ ᐃᓄᐃᑦ 

ᖃᐅᔨᒪᔭᑐᖃᖏᑦᑎᒍᑦ ᖃᐅᔨᓴᕐᓂᕐᒥᒃ ᐊᒻᒪᓗ ᐋᓐᓂᐊᖃᙱᒃᑲᓕᐊᕆᐊᒃᓴᖏᓐᓂᒃ ᖃᐅᔨᓴᕈᑎᓂᒃ. 

• ᐅᖃᓪᓚᖃᑎᒌᒃᑎᓪᓗᒋᑦ ᐊᕙᑎᓕᕆᔨᒃᑯᓐᓄᑦ ᑭᒡᒐᖅᑐᐃᔨᐅᔪᑦ ᐅᖃᓚᐅᕐᑐᖅ ᖁᖓᓯᕈᓕᕐᓯᖃᑦᑕᕐᓂᖅ 

ᓯᕗᓪᓕᖅᐸᐅᑎᑕᐅᓂᐊᕐᓂᖓᓂᒃ ᐅᑯᓂᖓ ᑖᓪᕕᓐ ᐊᒻᒪ ᔫᓂᐊᓐ (DU) ᑐᒃᑐᓂ ᐊᕐᕌᒎᓂᐊᕐᑐᒥ ᐊᒻᒪᓗ 

ᑐᓴᖅᑎᑦᑎᓗᑎᒃ ᐊᕙᑎᓕᕆᔨᒃᑯᓐᓄᑦ ᒥᓂᑕᒥᒃ ᑐᒃᓯᕋᐅᑎᐅᔪᓂᒃ ᐅᓄᕐᓯᒋᐊᖅᑎᑦᑎᔪᒪᓂᕐᒥᑦ ᑲᑎᖢᑎᒃ  

ᐊᖑᔭᐅᔪᓐᓇᕐᓂᐊᖅᑐᓂᒃ  ᐃᒪᓐᓇ 2%-ᖓᓐᓂ ᑕᒃᑯᐊ ᑲᑎᓯᒪᔪᓂᒃ. 

 

ᐊᑐᓕᖁᔭᐅᔪᑦ:  

ᐊᐅᓚᑦᑎᓂᕐᒧᑦ ᐱᓕᕆᐊᖑᔪᒪᔪᕐᓕ ᐅᑯᓂᖓ ᑖᓪᕕᓐ ᐊᒻᒪ ᔫᓂᐊᓐ (DU) ᑐᒃᑐᓂ ᒥᒃᖠᑎᒃᑲᓐᓂᖅᑕᐃᓕᒪᓗᒋᑦ 

ᐅᓄᕐᓂᖏᑦᑎᒍᑦ ᐊᒻᒪᓗ ᐅᓄᕐᓯᒋᐊᖅᑎᑕᐅᒃᑲᓐᓂᕋᓱᒡᓗᑎᒃ. ᑐᒃᑐᐃᑦ ᐅᓄᕐᓯᕙᓪᓕᐊᓂᖓ ᒪᓕᒃᓯᒪᔪᖅ 

ᐊᖑᓇᓱᒃᑕᐅᖃᑦᑕᕐᓂᕐᒧᑦ, ᓂᕆᕝᕕᒋᕙᒃᑕᖏᑦ ᖃᓄᐃᑦᑑᓂᖏᓐᓂᒃ, ᓂᕆᔨᖃᕐᓂᖏᓐᓄᑦ ᐊᒻᒪᓗ ᓯᓚ 

ᖃᓄᐃᔭᓗᐊᕐᓂᖓᓄᑦ. ᒥᒃᖠᕚᓪᓕᖅᑎᑦᑎᓇᓱᒃᑯᑦᑕ ᐊᖑᓇᓱᖕᓂᕐᒧᑦ ᐊᒃᑐᐊᓂᒃᑯᑦ ᑕᐃᒪᓕ 

ᐅᓄᕐᓯᕚᓪᓕᕈᓐᓇᓕᕈᓐᓇᖅᑐᑦ. ᐅᓄᕐᓯᕙᓪᓕᐊᓂᖓ ᐊᕐᕌᒍᓴᖕᓂ ᐊᑐᕋᔭᖅᑐᒃᓴᐅᔪᖅ ᐅᖓᑎᑲᓪᓛᓄᓪᓘᓐᓃᑦ. 

ᑕᒪᒃᑯᐊ 2020-ᒧᑦ ᐅᓄᕐᓂᖏᓐᓄᑦ ᓇᓗᓇᐃᔭᕐᓯᒪᔪᑦ ᐊᑐᐃᓐᓇᐅᓚᐅᖅᑎᓐᓇᒋ, ᐅᓇ ᐊᑐᖅᑕᐅᑎᑦᑎᑐᐃᓐᓇᕐᓂᖅ 1%-

ᒥᑦ ᑐᒃᑐᒍᓐᓇᖅᑎᑦᑎᓂᖅ 42-ᓂ ᐃᓱᒪᒋᔭᐅᔪᖅ ᑖᒃᑯᐊ ᓈᒻᒪᒐᓱᒋᔭᐅᓪᓗᓂ. ᐅᓄᓗᐊᙱᑦᑐᓂᒃ ᑐᒃᑐᒍᓐᓇᖅᑎᑦᑎᓂᖅ 

ᓱᓕ ᐃᓕᖁᓯᕐᒥ ᐊᒻᒪ ᐊᑐᖅᑕᐅᕙᒃᑐᓂᒃ ᐊᑐᕈᑎᐅᖏᓐᓇᕋᔭᕐᑐᖅ. ᒪᓕᒃᖢᑎᒃ ᒫᓐᓇ ᐅᓄᕐᓂᐅᒐᓱᒋᔭᐅᔪᒥᒃ, 

ᑐᒃᑐᑲᑕᓗᐊᕐᓂᖅ ᐅᓗᕆᐊᓇᑐᐃᓐᓇᕆᐊᖃᕋᓱᒋᔭᐅᔪᖅ ᐊᒻᒪᓗ ᑖᒃᑯᓂᖓ ᓄᖑᒍᑎᐅᕙᓪᓕᐊᑐᐃᓐᓇᕐᓗᓂ 

ᐊᒻᒪ/ᐅᕝᕙᓘᓐᓃᑦ ᐱᑕᖃᕈᓐᓃᑦᑎᐊᒻᒪᕆᒡᓗᑎᒃ ᐃᓚᖏᓐᓂᒃ ᐃᓂᒋᕙᒃᑕᖏᓐᓂᒃ. ᐃᒪᓐᓇᓘᓐᓃᑦ, ᑐᒃᑐᒐᓱᓗᐊᕐᓂᖅ 

ᓄᖅᑲᖓᑎᑦᑎᒍᑎᐅᓇᔭᕐᒪᑦ ᑐᒃᑐᓂᒃ ᐅᓄᕐᓯᕙᓪᓕᐊᑎᑦᑎᓇᓱᖕᓂᕐᒥᒃ ᑕᒪᒃᑯᐊ ᐅᐸᒃᐸᒃᑕᖏᑦ ᐱᐅᓯᕚᓪᓕᕐᓯᒪᓕᕐᐸᑕ. 

ᒫᓐᓇᓕ ᖃᐅᔨᓴᕐᓂᕐᒧ ᐃᓱᒪᒋᔭᐅᔪᓂᒃ ᐃᓚᒋᐊᕐᐸᑕ, ᑕᐃᒪᓕ ᑐᒃᑐᑕᐅᔪᓐᓇᖅᑐᑦ ᐅᓄᕐᓂᖏᑦ 

ᖃᐅᔨᒋᐊᖅᑕᐅᒃᑲᓐᓂᕋᔭᖅᑐ ᐊᒻᒪᓗ ᓄᑖᓂᒃ ᐃᓱᒪᓕᐅᕈᑎᓕᐅᕐᓗᑎᒃ, ᐃᒪᓐᓇ ᑐᒃᑐᑕᐅᔪᓐᓇᖅᑐ ᖃᔅᓯᐅᓂᖏ 

ᒪᓕᒡᓗᑎᒃ ᐱᐅᓛᓄᑦ ᑐᓴᒐᒃᓴᐅᑎᑕᐅᔪᓄᑦ.  

ᑐᓴᖅᑕᐅᔪᒪᔪᑦ ᐊᑐᐃᓐᓇᐅᓕᕐᓂᖅᐸᑎ ᑎᓯᐱᕆᓯ ᑲᑎᒪᓂᐊᖅᑎᓪᓗᒋᑦ (RM004-2020), ᑐᓂᓇᔭᖅᑕᕗᑦ ᑲᑎᒪᔨᓄᑦ 

ᐊᒻᒪᓗ ᐃᓱᒪᓕᐅᕆᕝᕕᒋᓗᑎᒍᑦ ᒪᓕᒃᓯᒪᔪᓂᒃ ᐅᓄᕐᓂᖏᓐᓄᑦ ᖃᓄᐃᑉᐸᓪᓕᐊᒍᑎᖏᓐᓂᒃ. 

ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᒃᓴ ᐃᓱᒪᓕᐊᕆᔭᐅᓯᒪᔪᑦ ᐅᓄᕈᓐᓃᖅᐹᓪᓕᖅᑎᑦᑎᑦᑕᐅᓕᓂᕐᒥᒃ ᐊᒻᒪ/ᐅᕝᕙᓘᓐᓃᑦ 

ᓄᖑᑎᑦᑎᑦᑎᐊᒻᒪᕆᖕᓂᕐᒥᒃ ᐃᓚᖏᓐᓂᒃ ᐅᑯᐊ ᑖᓪᕕᓐ ᐊᒻᒪ ᔫᓂᐊᓐ (DU) ᑐᒃᑐᐃᑦ ᐅᐸᖃᑦᑕᖅᑕᖏᓐᓂᒃ. 

ᐊᑐᖅᑕᐅᓕᕈᓐᓇᖅᑐᓂᒃ ᐊᐅᓚᑦᑎᓂᕐᒥ ᐃᓱᒪᓕᐅᕆᓯᒪᔪᑦ ᐃᓚᖃᕐᓗᓂ ᖃᐅᔨᓴᖅᐸᓪᓕᐊᖃᑦᑕᕐᓂᕐᒥᒃ 

ᐊᓯᙳᖅᐸᓪᓕᐊᒍᑎᓂᒃ ᑐᒃᑐᒐᓱᒍᓐᓇᕐᓂᕐᒥ ᑕᒪᒃᑯᐊ ᒪᓕᒍᓐᓇᕐᓂᐊᕐᒪᑕ ᐅᓄᕐᓂᖏᓐᓄᑦ ᐊᒻᒪ ᖃᓄᐃᓐᓇᔭᕐᓂᖏᓐᓄᑦ. 

ᐊᕙᑎᓕᕆᔨᒃᑯᑦ ᐃᓕᕆᓂᐊᖅᑐᑦ ᑕᒪᒃᑯᐊ ᖁᖓᓯᕈᖃᖅᑐᕕᓃᑦ ᑐᖁᔪᕕᓃᑦ ᐊᓯᖏᓐᓂᒃ ᖁᖓᓯᕈᓕᕐᓱᐃᓗᑎᒃ ᐊᒻᒪᓗ 

ᐱᓕᕆᖃᑎᖃᕐᓗᑎᒃ ᓄᓇᓕᖕᓂ ᐊᒃᑐᖅᑕᐅᓯᒪᔪᓂᒃ ᐊᒻᒪ ᐊᐅᓚᑦᑎᔨᐅᖃᑕᐅᔪᓂᒃ ᖃᐅᔨᓴᕐᓂᖅ ᑲᔪᓯᔪᓐᓇᖁᓪᓗᒍ 

ᑖᒃᑯᓂᖓ ᐱᒻᒪᕆᐊᓗᖕᓂ ᑐᒃᑐᓂᒃ.  

ᐊᕙᑎᓕᕆᔨᒃᑯ ᐅᒃᐱᕈᓱᒃᑐᑦ ᖁᓛᒍᑦ ᑎᑎᕋᕐᓯᒪᔪᑦ ᐃᓱᒪᓕᐊᕆᔭᐅᔪᑦ ᐱᐅᓂᖅᐹᖑᓇᔭᕆᐊᒃᓴᖏᓐᓂᒃ 

ᓱᖁᓯᖅᑎᑦᑎᓗᐊᖅᑕᐃᓕᓂᕐᒥ ᑐᒃᑐᓂ ᖃᐅᔨᓴᕐᓂᒃᑯᑦ ᖃᐅᔨᒪᔭᐅᔪᓂᒃ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ ᑕᒪᒃᑯᐊ 

ᑐᒃᑐᐃᑦ ᐱᔭᐅᖃᑦᑕᐃᓐᓇᕈᓐᓇᖁᓪᓗᒋᑦ ᐊᒻᒪ ᐃᑲᔪᖅᑐᐃᓂᕐᒥᒃ ᑖᓪᕕᓐ ᐊᒻᒪ ᔫᓂᐊᓐ (DU) ᑐᒃᑐᓂ.  

ᓇᓗᓇᐃᒃᑯᑎ 1: ᑖᓪᕕᓐ ᐊᒻᒪ ᔫᓂᐊᑦ ᐅᓄᕐᓂᖏᑦ ᐃᓱᒪᒋᔭᐅᔪᑦ ᐅᑯᓇᓂ 1997, 2007, 2015, ᐊᒻ ᒪ2018. ᓇᓗᓈᕿᕈᔪᒃᑐᑦ 

ᕿᕐᓈᖓᔪᒦᓐᓂᕐᓴᑦ. 

